


Bahagian Rujukan dan Maklumat memberi
perkhidmatan kepada semua ahli yang berdaftar
dengan Perpustakaan. Khidmat yang diberikan di
Kaunter Perkhidmatan di Tingkat 2, Perpustakaan
Utama I adalah dalam bentuk menjawab pertanyaan
rujukan dan membekalkan maklumat serta
menyelaras rancangan-rancangan tertentu yang
dijalankan oleh Unit/Bahagian/Jabatan.

UNIT PERKHIDMATAN PENDIDIKAN
PENGGUNA & LITERAST MAKLUMAT

e Menjawab semua pertanyaan untuk
menyokong pengajaran, pembelajaran,
penyelidikan , dan perundingan di Universiti
Sains Malaysia. Segala pertanyaan yang
bersifat ilmiah boleh ditujukan kepada staf
yang bertugas di Kaunter Tingkat 2.
Pertanyaan juga boleh dihantar melalui e-mel
kepada rujukan@sotes.usm.ny.

e Membimbing pengguna dalam memanfaatkan
sumber maklumat Perpustakaan serta
menggalakkan penggunaan koleksi
perpustakaan.

e  Menyusun panduan kepada
sumber/perkhidmatan tertentu untuk
memudahkan penyelidikan dan penggunaan
koleksi Perpustakaan.

e Menerbitkan panduan/bibliografi perkara
supaya penggunaan bahan-bahan Perpustakaan
dapat dipertingkatkan.

Bengkel Kemahiran Literasi Maklumat
Bengkel ini mengajar pengguna Perpustakaan
cara mengenal, mengesan, menilai dan
mengguna sumber maklumat dalam pelbagai
format. Mereka akan diberi bimbingan dalam
menggunakan KRISALIS (Katalog secara
talian Perpustakaan), abstrak dan indeks serta
sistem dan sumber maklumat lain. Bengkel
secara ‘hands on’ ini dijalankan setiap hari
Isnin — Jumaat, 8.30 — 10.30 pagi, di Pusat
Perkhidmatan Maklumat Elektronik, Tingkat 3,
Perpustakaan Utama I

Bengkel Kemahiran Pencarian Maklumat
(Berasas Subjek)

Di dalam rancangan ini pelajar ditunjuk ajar
menggunakan sumber-sumber maklumat
(bercetak dan elektronik) dalam bidang-bidang
tertentu untuk pencarian maklumat yang
diperlukan. Bengkel dijalankan atas
permintaan Dekan/Pensyarah.

Latihan KRISALIS (Katalog Secara Talian
Perpustakaan)

Pengguna diajar menggunakan KRISALIS
secara berkesan. Semua pelajar baru
diwajarkan mengikuti latihan pada awal
Semester Pertama.

Taklimat Kembara

Dalam rancangan ini Pustakawan membuat
lawatan ke Pusat Pengajian/Pusat Penyelidikan
untuk mempromosi sumber dan perkhidmatan
Perpustakaan.

UNIT PERKHIDMATAN MAKLUMAT

Menawarkan perkhidmatan pencarian
maklumat dari pangkalan data elektronik yang
dilanggan seperti EBSCOhost, JSTOR,
ProQuest, ScienceDirect, NSTP e-media,
Palmoilis, Sirimlink, CD-Net, dll.

Memberi bantuan pencarian maklumat melalui
pangkalan data elektronik.

Mengurus Pusat Perkhidmatan Maklumat
Elektronik yang menyediakan komputer untuk
latihan dan pencarian makhimat.

Mengurus pembangunandan perkembangan
pangkalan data dalaman.

Menyumbang kepada pembangunan dan
perkembangan laman web Perpustakaan.

PERKHIDMATAN PINJAMAN
KERATAN AKHBAR

Perkhidmatan ini menawarkan koleksi rencana
dan liputan dari akhbar tempatan mengenai isu-
isu penting di Malaysia. Semuanya disusun
mengikut tajuk tertentu. Sila rujuk pada
indeks/senarai tajuk yang disediakan apabila
membuat permintaan ke atas tajuk yang
diingini.




